
Comuna de Elini Provìntizia de 
Serbìtziu Sòtziale e Culturale s'Ogiastra
Comune di Elini _ Servizio Socio-Culturale Provincia dell'Ogliastra

Ufìtziu pro su Sardu
    Ufficio per la lingua sarda

L. 15.12.1999, n.482 “Norme in materia di tutela delle 
minoranze linguistiche storiche”. 

n. 07/013 die/data 23/11/2007

Chistionu Relata in contu de sa presentada de s'Ufìtziu Comunale de sa Limba Sarda.

Oggetto Relazione sulla presentazione dell'Ufficio Comunale della Lingua Sarda.

Die: su 22 de Totussantus de su 2007.

Logu: Sala de su Consìgiu Comunale.

Istràngios:

Mariella Chessa, , Ufìtziu Limba Sarda Irgoli-Lòcula-Oniai

Salvatore Serafino Acampora, Ufìtziu Limba Sarda Lanusè

A pustis de àere ispainadu sa nova de s'atopu, amus arguidu sa presentada de s'Ufìtziu in sa 

Sala de su Consìgiu Comunale. S'assessore Rosalba Deiana, maere de domo, at presentadu is 

istràngios e su responsàbbile de s'Ufìtziu pro su Sardu de sa Comuna, Dr. Nicola Cantalupo. At 

allegadu de s'importàntzia de s'impreu faeddadu ma peri iscritu de su sardu, in cada cuntestu de 

sa vida de oe. At torradu importu e meressida de comente is giòvanos de oe tèngiant in contu sa 

limba e nche agatent peri logu de trabballare. At contadu de comente sa Comuna tèngiat prègiu 

de giùghere sa modulìstica bilìngue, e at amostradu totu sa gana de agiudare a megiorare su 

serbìtziu. At batidu is saludos de totu is assessores e de su sìndigu. 

Nicola Cantalupo at presentadu una filera de slides pro amostrare comente su bisòngiu de oe 

pro sa limba, e mascamente sa limba de minoria, siat lòmpere a s'iscritura. E chi s'iscritura 

tèngiat sa matessi visibbilidade de sa de sa limba ufitziale, pro barigare sa dilalia e sodigare su 

bilinguismu. 

Mariella Chessa, de s'Ufìtziu chi nde leat tres comunas de sa Baronia, Irgoli-Lòcula-Oniai, nos 

at  giutu  s'esperièntzia  de  un'Ufìtziu  de  sa  provìntzia  de  Nùgoro.  A  finu,  at  allegadu  de  is 

comunas de sa Baronia Bassa, ca nanca est una de is zonas in ue su sardu est allegadu de prus, 

peri  intre  is  minoreddos.  Su  trabballu  de  s'Ufìtziu  issoro  at  tocadu  medas  tretos  de  sa 

sotziedade, dae s'iscola a is festas a sa comuna. S'ufìtziu tenet un'esperièntzia de una pàriga de 

annos e est istadu unu de is prus chi at trabballadu. Is collaboratziones ddas ant fatas peri cun 

universidades istràngias (Tuebingen), ant cuncordadu atopos pro su carrasegare, sa memòria 

istòrica, sa die de sa Sardigna. A sa coa de s'interventu at allegadu de su bisòngiu de tènnere 

relatas cun is àteros ufìtzios de sa Sardigna, pro cuncordare una ponidura de trabballos e de 

cumpetèntzias. 

Custa est sa mail de s'Ufìtziu issoro: uls_valledelcedrino@comune.irgoli.nu.it

Salvatore  Acampora  at  amostradu  su  materiale  fraigadu  in  s'Ufìtziu  de  Lanusè  e  nos  at 

contadu de comente sa gente e is butegas dd'ant agradadu pichende·ddu in is atividades, peri 

chi nde cheriant in formados prus tipogràficos e manìviles. S'atividade de s'Ufìtziu de Lanusè, 

citade lacanàrgia cun Elini e capitale antiga de s'Ogiastra, at chircadu de si gheretzare bia a 

s'obiare cun sa gente e cun is giòvanos. In custu tretu at aparitzadu un'atòbiu cun s'Istitutu de 

Arte, abertu a su pùbblicu, in ue ant allegadu s'istudiosu Franciscu Sedda, s'artista Emanuele 

Mureddu e s'operadore Bobore Bussa. De s'esperièntzia sua nd'at pòtziu tirare is informatziones 

in pitzu de sa polìtica linguìstica de is àteras minorias europeas, resonende a finu in contu de sa 

Catalùnia. Sa regione istòrica cadelana est sa prus chi at balangiadu dae s'aplicatzione de unu 

standard linguìsticu, benende a èssere una de is limbas de s'Unione Europea puru. Amus bidu sa 

propaganda chi si faghet in cuddos chirros pro fàghere crèschere sa cussièntzia de tènnere una 

limba e una richesa in prus. 

A coa de is interventos sa gente de bidda at bogadu pregontas, dudas e sa dibata est istada 

de bonu grabbu e cumprida e at  postu  a craru medas  de is temas liados a su de su sardu 

comente limba.

 Su responsàbbile de s'Ufìtziu pro su Sardu   
Il responsabile dell'Ufficio per la lingua sarda

Dr. Nicola Cantalupo           

